
Uunga siunnersuut: Kalaallit Nunaata imartaani akisussaaffegarfiusumi
inuussutissarsiornikkut ingerlatagartarneq pillugu Inatsisartut inatsisaat nr. xx, yy
2015-imeersoq

pillugu
Inuussutissarsiornermut Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Inuussutissarsiornermut Ataatsimiititaliap suliarinninnermini ilaasortarai:
Inatsisartunut ilaasortaq Siverth K Heilmann, Atassut, siulittaasoq
Inatsisartunut ilaasortaq Aggaluag B Egede, Inuit Atagatigiit, siulittaasup tullia
Inatsisartunut ilaasortag Justus Hansen, Demokraatit

Inatsisartunut ilaasortaq Suka K Frederiksen, Siumut

Inatsisartunut ilaasortaq Iddimanngiiu Bianco, Inuit Atagatigiit

1. Siunnersuutip imarisaa siunertaalu

Siunnersuutip siunertaraa sivisunerusumik inuussutissarsiornikkut ingerlatat Kalaallit Nunaata
imartaani akisussaaffegarfiusumi ingerlannegartut Naalakkersuisunit
akuersissutegarfiginegarnissaasa piumasagaataanerata maleruagassiuunnegarnissaa aammalu
akuersissummut taamaattumut atugassarititaasussanik piumasagaategartogarsinnaasoq.

Inuussutissarsiornikkut ~ingerlatatut  isiginegarnissamut  ingerlatassap  niuernermik
siunertagarnissaa aammalu inatsisini allani imaluunniit nunani tamalaani isumagatigiissutini,
soorlu  angerfigeqatigiissutini aamma  nunani tamalaani isumagatigiissutini,
maleruagassiiviginegarsimannginnissaa pisariagarpog.

Umiarsuarmik nalinginnaasumik angalaneq Kkiisalu taakkunani inatsisit atorneqgartussat
ilaatigut immani pisinnaatitaaffiit pillugit imarsiornermut inatsimmi aamma nunani tamalaani
Isumagatigiissummi  pineqgartunut ilaapput. Siunnersuummi taamaalilluni taamaallaat

ingerlatat  nalinginnaasumik  imaatigut  angalanerup  saniatigut  ingerlanneqartut
maleruagassiivigineqgarput.

Inuussutissarsiornermut ingerlatanut maleruagassat nalinginnaasut, taamatuttaaq Kalaallit
Nunaata imartaani atuupput, taamaalilluni ingerlatassat suliarinegarnissaannut sulinermi
avatangiisit pillugit Kalaallit Nunaanni maleruagassat atuullutik.

2. Siunnersuutip Inatsisartuni siullermeernegarnera

Inatsisissatut siunnersuut partiinit ataatsimut isigalugu tapersernegarpoq, taamaakkaluartoq
inatsisissatut siunnersuutip oqaasertaliornegarnera aalajangersakkallu ilaasa erseqqgissusiat
pillugit ataasiakkaanik oqgaasegaategartogarluni. Ajornartorsiut tamanna  sulinermi
paasinarsisinniaqqullugu Inuussutissarsiornermut Ataatsimiititaliag kaammattorneqgarpoq.

3. Apeqquitit

Ataatsimiititaliag ~ siunnersuummik  suliarinninnermini  inatsisissatut  siunnersuummi
tunngaviginegartunik  ataasiakkaanik qulaajaanissaq paasinninnissarlu  siunertaralugit
Naalakkersuisunut apegqutegarsimavog.

4. Siunnersuutip ilusiligaanera

Inatsisissatut siunnersuutip misissornerani Naalakkersuisut allannguutissatut siunnersuutinik
marlunnik sagqummiussinissaat pisariagartinnegartoq Inuussutissarsiornermut
Ataatsimiititaliaq isumagarpoq:

Inatsisissatut siunnersuut UKA15-imi siullermeernegarpog. Inatsisissatut siunnersuut
1. januar 2016-imi atuutilissasoq inatsisissatut siunnersuutip atuutilerfissaa pillugu
aalajangersakkami allassimavoq.

Siunnersuutip matuma aappassaaneernegarnissaanut inatsisip atuutilerfissaa pillugu
allannguutissatut ~ siunnersuummik  sagqummiusseqqullugit ~ Naalakkersuisut
Inuussutissarsiornermut Ataatsimiititaliamit ginnuiginegarput.

8 4, imm. 4-mi allassimavog. ”Naalakkersuisut VSB-ip suliarinegarnera kiisalu
taanna pillugu nassuiaammik suliagartarneq pillugit aalajangersakkannik
erseqqinnerusunik aalajangersaasinnaapput”.

Inatsisissatut siunnersuut matumani pineqartoq naapertorlugu Naalakkersuisut
aalajangersagaliulersaartut siuliani allassimavoq. Taamaaliornissamulli inatsisissatut
siunnersuummi inatsisitigut ersarissumik tunngavissiisogarsorinanngilag.

Inatsisissatut siunnersuut naapertorlugu aalajangersakkanik erseqginnerusumik
aalajangersaasinnaanermut  inatsisissatut  siunnersuutip  pisariagartinnegartunik
tunngavissiisinnaaneranik  qulakkeerisumik  allannguutissatut ~ siunnersuummik
siunnersuutip  matuma  aappassaaneernegarnissaanut  sagqummiusseqqullugit
Naalakkersuisut  Inuussutissarsiornermut  Ataatsimiititaliamit  ginnuiginegarput.
Taamaaliorsinnaanatik ~ Naalakkersuisut isumagarunik tamanna inatsisissatut
siunnersuutip aappassaaneernegarnissaanut akissuteqaamminni
nassuiaategarfigeqqullugu Naalakkersuisut ginnuiginegarput.

4.1 Inatsisissatut siunnersuummut nassuiaatit

Inuussutissarsiornermut Ataatsimiititaliap suliaminut atatillugu inatsisissatut siunnersuummut
nassuiaatit aamma misissorpai. Inatsisissatut siunnersuut sinaakkutitut inatsisaavoq
sinerissamiit avammut 3 sgmilimik Killegarfiup iluani inuussutissarsiornikkut ingerlatat
ilaannut maleruagassiornissaq siunertaralugu Naalakkersuisunut arlalinnik piginnaatitsisoq.
Paatsoortogagqunagu ogaatiginegassaagq Kalaallit Nunaata imartaani akisussaaffegarfiusumi
aalisarnikkut  ingerlatat  ingerlatallu  allarpassuit inatsisissatut  siunnersuummi
maleruagassiorneganngimmata.

Inatsisissatut siunnersuummut nassuiaatit inatsisip aalajangersimasup paasinegarnissaanik
siunertaanillu  itisiliissutitut ~ atorneqartarput. ~ Tassunga  atatillugu inatsisissatut

siunnersuummut matumunnga nassuiaatit ataasiakkaat suliarinegarnerat
peqqissaarunnegarnerusimasinnaagaluartoq Inuussutissarsiornermut Ataatsimiititaliaq
isumagarpog.  Inatsisissatut  siunnersuummit  matuma  kinguliani  allassimasumik
issuaanermigut suna pinegarnersoq takussutissiussallugu ataatsimiititaliap

tunngavissagarsoraa.

Inatsisissatut siunnersuummi 8§ 1-imi allassimavoq:

8 1. Inuussutissarsiornikkut sivisunerusumik ingerlatagarnerit Kalaallit Nunaata imartaani
akisussaaffegarfiusumi umiarsuarnit suliarinegartut Naalakkersuisunit
akuersissuteqarfiginegarnissaat pisariagarpoqg.

UPA2016/146
UKA2015/146
J.nr. 01.25.01/16FM-LABU-00146



7. maj 2016 UPA/2016/146
UKA/2015/146

Aalajangersakkamut nassuiaat ima ogaasertagarpoq:

Aalajangersakkami  aalajangersarnegarpoq,  sivisunerusumik  inuussutissarsiornikkut
ingerlatat Kalaallit Nunaata imartaani akisussaaffegarfiusumi umiarsuarmit suliarineqartut,
Naalakkersuisunit akuersissummik peqarfiginegarnissaat piumasagaataasoq.
Inuussutissarsiornermi  ingerlatatut  isiginegarnissamut,  ingerlatap  niuernermik
tunngavegartumik siunertagarnissaa aammalu inatsisini allani imaluunniit nunani tamalaani
isumagatigiissutini, soorlu angerfigegatigiissutini, nunani tamalaani isumagatigiissutini
ilaalu ilanngullugit, maleruagassiiviginegarsimannginnissai pisariagarpog. Akuersissummik
pegarnissamik  piumasaqgaateqarnermi, taamaallaat ingerlatassat  kissaatiginartut
suliarinegartarnissaat qulakkeernegassaag.

Sivisuumik paasineqassaaq tassaasoq inuussutissarsiutitut ingerlatassaq sumiiffimmi
ataatsimi piffissami sivisunerusumi ingerlannegartussatut kissaatiginegartoq. Sivikitsumik
ingerlatagarnerit ataasiaannartumik pisut taamaalillutik siunnersuummi pineqgartunut
ilaatinneganngillat.

Taamaalilluni ogariaaseq "piffissaq sivisunerusoq” ganoq kingunegassanersoq inatsisissatut
siunnersuummi  ersarissumik  allassimanngilag.  Inuussutissarsiutinik  ingerlatsisut
namminersortut inatsimmi tassani ilaatinnegarsinnaasut ingerlatassatut kissaatigisartik
inatsimmi ilaatinnegarnersoq ilaatinnegannginnersorluunniit ersarissumik takusinnaanngilaat.
Taamaattumik nalunaarummik aalajangersakkanut siuliani taanegartunut nassuiaataallunilu
erseqqgissaataasumik atuutsitsilernissaq isumaliutigeqqullugu Naalakkersuisut
Inuussutissarsiornermut Ataatsimiititaliamit kaammattornegarput.

4.2 Tusarniaaneq

Siunnersuut  piffissami  2015-imi 3. juunimiit  29. juunimut tusarniaanermut
nittartakkamiitinneqarpoq  kiisalu  ogartussaasunut,  kattuffinnut  suliffegarfinnullu
makkununnga tusarniaassutiginegarluni:

Naalakkersuisogarfinnut  tamaginnut, KANUKOKA-mut, Segfartsstyrelsimut, Arktisk
Kommandomut, NUSUKA-mut aamma Sulisitsisunut (GE).

Ukuninnga tusarniaanermut akissutegaat tigunegarpoq:

Naalakkersuisut Siulittaasuata Naalakkersuisoqgarfia, Ilaqutariinnermut, Naligiissitaanermut

Isumaginninnermullu Naalakkersuisogarfik, Peqqissutsimut Naalakkersuisogarfik,
Pinngortitamut, Avatangiisinut Inatsisinillu Atuutsitsinermut Naalakkersuisoqgarfik, GE,
KANUKOKA, Sgfartsstyrelsi aamma Arktisk Kommando.

4.3 Inuussutissarsiornermut Ataatsimiititaliap tusarniaanermut oqaaseqaatai

Piffissaq tusarniaaffiusoq sivikippallaaluatsiartoq Inuussutissarsiornermut Ataatsimiititaliag
isumagarpog. Naalakkersuisut tusarniaaffigisanik ogalogategarnerannit erserpoq inatsisissatut
siunnersuutip inatsisinut allanut sanilliullugu killissaa taakkunanit nalornissutiginegartoq.
Inatsisissatut ~ siunnersuutip  killissai  nalinginnaasumik  nassuiaatini  Naalakkersuisut
ajunngilluinnartumik  nassuiarpaat. Tassunga atatillugu inatsisissatut  siunnersuutip
siunertarpiaa  tusarniaaffigisanut taamatut aamma ersaritsigisumik  Naalakkersuisut
nassuiaatigisimasuuppassuk pitsaasimassagaluarpog.

5. Ataatsimiititaliap siunnersuummik suliarinninnera

Ataatsimiititaliap  aallarniutigalugu inatsisissatut — siunnersuutip matuma UKAZ15-imi
siullermeernegarnera  innersuussutigissavaa, tamatumani  siunnersuutip  siunertarisaa
anguniakkallu ataatsimut isigalugu taperserneqgarlutik. Aatsitassarsiornermut atatillugu
siunissami  ingerlanneqgarsinnaasut  eqgarsaatigalugit ~ Kalaallit Nunaata imartaani
akisussaaffegarfiusumi inuussutissarsiornikkut ingerlatanut maleruagassiornissaq
isumatusaarnerusinnaasoq Inuussutissarsiornermut Ataatsimiititaliaq isumagarpog. Ingerlatat
taamaattut maleruagassiornissaat ilaatigut inatsisissatut siunnersuutikkut anguniagaasoq
Naalakkersuisut ataatsimiititaliamut akissutaanni allassimavoq (takuuk isumaliutissiissummut
ilanngussaq).

2. Nunatta imartaani saviminissap usilersuutigeqgittarnissaanut tunngasumik
Naalakkersuisut piviusumik saaffiginnissummik tigusagarsimapput.

Suliniut piviusoq tusarniaanermut nittartakkami takunegarsinnaavoq:
http://naalakkersuisut.gl/da/H%c3%b8ringer/Arkiv-over-h%c3%b8ringer/2015/Baffinland

Aammattaaq aatsitassanik usilersuusseqginnermut tamatumunngaluunniit assingusumik
ingerlatagarnermut atatillugu VVM-imik suliagartogartarnissaata piumasaqgaatigineratigut
avatangiisinik illersuinissamut inatsisissatut siunnersuut una agqutigalugu Naalakkersuisut
piareersimaniarnerat ataatsimiititaliamit pitsaasutut isiginegarpog.

Ingerlatassaq ingerlatassalluunniit sorliit maleruagassiuunneqgarniarnersut inatsisissatut
siunnersuummut nalinginnaasumik nassuiaatini taasagarfiginegarsimappata naatsumilluunniit

nassuiaatigineqarsimappata inatsisissatut  siunnersuummi  siunertarisaq anguniakkallu
tigussaanerusumik paasinegarsinnaanerannut iluaqutaassagaluartoq Inuussutissarsiornermut
Ataatsimiititaliag isumagarpog. Naalakkersuilli Inuussutissarsiornermut Ataatsimiititaliamut
akissutegaamminni inatsisissatut siunnersuutegarnerminni siunertarinegartoq
naammaginartumik ersarissusegartumik nassuiaatigigaat Inuussutissarsiornermut
Ataatsimiititaliag isumagarpog.

6. Siunnersuutip aningaasagarnikkut Kingunerisassai

Siunnersuutip  aningaasagarnikkut  kingunerisassai  Naalakkersuisut  siunnersuummi
nassuiaatigaat.  Inatsisissamik  piareersaallutik  suliagarnerminni  apeqqut tamanna
Naalakkersuisut sukumiisumik paasinarsisissimagaat ataatsimiititaliamit tutsuiginegarpog.
Taamaattumillu annertunerusumik 0gaaseqaategarnissamut ataatsimiititaliaq
tunngavissagarsorinngilag.

7. Ataatsimiititaliap inassutegaatai

Ataatsimiititaliap isumaqatigiittup siunnersuut akuerinegassasoqg.

Taama ogaaseqgarluni isumaliutissiissummilu allassimasutut paasinnilluni ataatsimiititaliap
siunnersuut aappassaaniigassanngortippaa.

Siverth K. Heilmann,

Siulittaasoq
Aqggaluaqg B. Egede, Justus Hansen
Siulittaasup tullia
Suka K. Frederiksen Iddimanngiiu Bianco

UPA2016/146
UKA2015/146
J.nr. 01.25.01/16FM-LABU-00146



